
Klump’ än smeer (Autor: Nis Albrecht Johannsen d. J.) 
 

Diling häin we smeer än klumpe: 
Dåt jeeft knöös, än dåt jeeft rumpe; 
Mjarne fou’ we klump’ än smeer – 
Seed me duch, wat wäät dü mör! – 

Wat as gräinküülj en roor eese, 
Än ik ban uk wäljtufreese, 
Wan ik oofting seede koon: 
Heer jeeft dåt speek önj e poon! 

Uk suurt soos koon me wälj hååge, 
Dåt as wat for’n fraschen mååge; 
Än ik seet sü hål önj’t feek 
Tjuke årte ma wat speek. 

Nint foon åål dåt lätj ik stönje, 
Ou’rs ik grip ma biise hönje 
Eefter klumpe än uk smeer: 
Dåt’s en eese döör än döör!! – – 

